
I. სამუშაო ადგილის მომზადება, გარემოს დაცვა: 

მიმწოდებელი პასუხისმგებელია: 

ა) შეასრულოს სამუშაოები შრომის უსაფრთხოების პირობების დაცვით; 

ბ) უზრუნველყოს სამუშაო ადგილის ფარგლებში გარემოზე ეკოლოგიური ზემოქმედების 

მინიმუმამდე დაყვანა; 

გ) მინიმუმამდე დაიყვანოს სამუშაოებთან დაკავშირებული ხმაურის, ვიბრაციის და 

მტვრის გავლენა გარემოზე; 

ე) ყველა სახის მოსამზადებელი სამუშაოების დაწყება შეთანხმებული უნდა იყოს შპს 

,,ენგურჰესის”-თან; 

ვ) სამუშაოების დასრულების შემდეგ შემსრულებელი თავისი ძალებით და სახსრებით სამი 

დღის განმავლობაში ვალდებულია გაათავისუფლოს სამუშაო ადგილი სამშენებლო 

მოწყობილობა-დანადგარებისაგან, მასალებისაგან, დროებითი ნაგებობებისაგან და ა.შ; 

ზ) სამუშაოების წარმოების პირობები უნდა შეესაბამებოდეს საქართველოს მოქმედი 

კანონმდებლობით და დგენილ წესებსა და ნორმებს. 

 

II.  სამუშაოთა შესრულების წესი 

სამუშაოების შესრულების პროცესში უზრუნველყოს სამუშაო ადგილის შემოფარგვლა და 

დამცავი გამაფრთხილებელი თვალსაჩინოების დაყენება. მასალები უნდა ინახებოდეს 

დახურული წესით, გარდა იმ მასალებისა, რომელიც ნორმების მიხედვით ინახება ღია ცის 

ქვეშ. მიმწოდებლების მასალების ხარისხი უნდა შეესაბამებოდეს საქართველოში მოქმედ 

სტანდარტებსა და სამშენებლო ნორმებს. სამუშაოს დაწყებისთანავე წარმოდგენილ უნდა 

იქნეს სამუშაოს წარმოების ჟურნალი. შემსრულებელმა უნდა აწარმოოს ფარული 

სამუშაოების აქტები იმ სამუშაოებზე, რომლებზეც საჭიროა აღნიშნული დოკუმენტაციის 

წარმოება. 

მიმწოდებელმა პერსონალი უნდა უზრუნველყოს ინდივიდუალური დაცვის 

საშუალებებით, და ტანსაცმელზე უნდა იყოს დატანილი მაინდიფიცირებელი წარწერა. 

აუცილებელია უსაფრთხოების ტექნიკის, საწარმოო სანიტარიის და ხანძარსაწინააღმდეგო 

მოქმედი წესების, ნორმებისა და ინსტრუქციების დაცვა. სამუშაოების შესრულებისას, 

მიმწოდებელმა თითოეული სამუშაოსთვის უნდა უზრუნველყოს ისეთი უსაფრთხო და 

ადამიანის ჯანმრთელობისათვის უვნებელი სამუშაო პირობები, რის შესაძლებლობასაც 

იძლევა საქმიანობის ხასიათი. ყველა სამუშაო უნდა შესრულდეს იმ ადგილობრივი და 

სახელმწიფო კანონების, კოდექსების, მოთხოვნებისა და დადგენილებების შესაბამისად, 

რომლებიც ეხება ადამიანთა უსაფრთხოებას, ჯანმრთელობის დაცვასა და კეთილდღეობას. 

შემსრულებელი კარგად უნდა იცნობდეს და უნდა ემორჩილებოდეს ყველა სამშენებლო 

წესს, რომელიც კანონითაა დადგენილი. 

 

III. სამუშაოთა წარმოების ჟურნალი 



 

ა) სახელშეკრულებო ობიექტზე შემსრულებელმა უნდა აწარმოოს სამუშაოთა წარმოების 

ჟურნალი, სადაც ყოველდღიურად ჩაწერს დღიური შესრულებული სამუშაოების 

მოცულობას, შემსრულებელი პერსონალის მონაცემებს, გამოყენებული მექანიზმების და 

მოწყობილობების ჩამონათვალს, რომელიც მონაწილეობდა სამუშაოს შესრულებაში, 

ხარისხის დაცვის პროცედურებს და სხვა. ამ ჟურნალში ტექ. ზედამხედველი 

სისტემატიურად აღნიშნავს თავის შენიშვნებს, დაკვირვებებს და რეკომენდაციებს სამუშაოს 

წარმოების შესახებ. ჟურნალში ჩაიწერება განსაკუთრებული დავალებები, აღმოჩენილი 

დეფექტები და მათი აღმოფხვრის ვადები; 

ბ) მიმწოდებელმა უნდა აწარმოოს ყველა საშემსრულებლო ტექნიკური დოკუმენტაცია, 

რომელიც განსაზღვრულია მოქმედი სამშენებლო ნორმებით და სტანდარტებით ობიექტის 

სპეციფიკის გათვალისწინებით. 

 

 


